
Annwyl ?

Re: caniatâd i greu lluniau ffotograffig neu fideo 

Mae Cynulliad Cenedlaethol Cymru (“y Cynulliad”) yn cynnal amryw o weithgareddau er mwyn hyrwyddo ei waith a darparu gwybodaeth ac addysg berthnasol. Gall y gweithgareddau gynnwys y defnydd o ddelweddau ffotograffig neu fideo (“delweddau”) o aelodau’r cyhoedd, gan gynnwys plant.
Prif flaenoriaeth y Cynulliad yw sicrhau bod yr ymdriniaeth o unrhyw ddelweddau, yn enwedig delweddau o blant, yn addas ac yn cydymffurfio â’r gyfraith, gan gynnwys Deddf Diogelu Data 1998. Er mwyn sicrhau eich bod yn deall yn glir sut y defnyddir y delweddau hynny, atodir ffurflen ganiatâd sy’n nodi eich cytundeb chi gyda ni ynghylch eu defnydd. Wrth gwrs, rydym yn hapus i drafod telerau’r cytundeb neu unrhyw gwestiynau cyffredinol sydd gennych.
Os yw plentyn yn ymddangos mewn delwedd, mae angen caniatâd rieni’r plentyn arnom neu ganiatâd gan yr ysgol ar ran y rhieni.  Os ceir caniatâd gan yr ysgol, rhaid inni sicrhau bod y rhieni priodol wedi trosglwyddo’r awdurdod hwn i’r ysgol, ac mae’r cytundeb atodol yn ymdrin yn fwy manwl â’r mater hwn. Unwaith eto, rydym yn hapus i drafod telerau’r cytundeb.
Byddwch yn gweld bod y cytundeb yn caniatáu i’r Cynulliad ddefnyddio’r delweddau ar ei wefan, neu ar wefannau eraill, gan gynnwys gwefannau rhwydweithio cymdeithasol. Mae hyn yn adlewyrchu datblygiadau cyfoes yn y byd cyfathrebu, ac mae’r Cynulliad yn awyddus i fynegi ei neges at gynulleidfa mor eang â phosibl.  
Hoffai’r Cynulliad ddiolch ichi ymlaen llaw am eich cymorth ynghylch hyrwyddo gwaith y Cynulliad yng Nghymru.

Yn gywir ……………………..

